
  

ᑐᓐᓂᖅᑯᑕᐅᔪᖅ ᐅᑯᓄᖓ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
 
ᐃᒪᐃᑦᑐᒪᒧᑦ 
 
ᑐᓴᒐᒃᓴᓂᒃ ᐱᔪᒪᓂᕐᒧᑦ:    ᐋᖅᑭᒃᓯᒪᓕᖅᑎᑕᐅᔪᖅ: X 
 

 
ᐱᔾᔪᑕᐅᔪᖅ: ᐊᓯᔾᔨᒋᐊᒐᒃᓴᐅᔪᖅ ᐊᐅᓚᑦᑎᓇᔭᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᖁᑦᑎᒃᑐᒥ ᐅᑭᐅᖅᑕᖅᑐᒥ ᐅᒥᖕᒪᖕᓄᑦ 
ᕿᑭᖅᑖᓗᖕᒥᐅᓂ  
 
ᖃᓄᐃᓕᖓᓂᕆᔭᐅᓚᐅᖅᑐᖅ:   
 
ᑭᐅᔪᒪᓪᓗᒍ ᐅᖓᕙᕆᐊᖅᑎᑕᐅᓯᒪᓂᖓ ᐋᖅᑭᒃᓱᐃᓂᐊᕐᓗᓂ ᓄᑖᓂᒃ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᐅᒥᖕᒪᖕᓄᑦ 
ᐃᑲᔪᖅᑐᕈᒪᓪᓗᒍ ᐅᓇ, ᐆᒪᔪᓕᕆᓂᕐᒧᑦ ᐱᖁᔭᖅ, ᑭᕙᓪᓕᕐᒥᐅᓄᑦ ᐆᒪᔪᓕᕆᔩᑦ ᑲᑎᒪᔨᖏᑦ ᓄᓇᓕᖕᓂᓗ 
ᐊᖑᓇᓱᒃᑐᓕᕆᔩᑦ, ᑲᔪᓯᓂᖃᖅᖢᑎᒃ ᑕᑯᔪᒪᓪᓚᕆᖕᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᐊᓯᔾᔨᖅᓯᒪᓕᖅᑐᓂᒃ ᐅᒥᖕᒪᖕᓄᑦ 
ᐃᓂᒋᔭᒥᓂ, ᐋᖅᑭᒃᓱᐃᓯᒪᓕᖅᐳᑦ ᑕᒪᕐᒥᒃ ᐊᖏᖃᑎᒌᖕᓯᒪᓂᕐᒧ-ᑐᙵᕕᓕᖕᒥᒃ ᐊᓯᔾᔨᒋᐊᒐᒃᓴᐅᔪᒥᒃ ᐊᐅᓚᑦᑎᓂᕐᒧᑦ 
ᐱᕙᒌᔭᖅᓯᒪᔪᒥᒃ. ᑕᒪᓐᓇ ᐱᓇᔪᖕᓂᕆᔭᐅᔪᖅ ᑲᔪᓯᓂᖃᑦᑎᐊᖅᓯᒪᑐᐃᓐᓇᙱᓚᖅ ᑭᕙᓪᓕᕐᒥᐅᓂ ᑭᓯᐊᓂᑦᑕᐅᖅ 
ᓴᖅᑭᑎᑦᑎᒃᑲᓐᓂᖅᓯᒪᕗᖅ ᑐᙵᕕᖃᖅᖢᓂ ᑲᔪᓯᓂᖃᑦᑎᐊᖅᓯᒪᓂᖓᓄᑦ.   
  
ᒫᓐᓇ ᖃᓄᐃᓕᖓᓂᕆᔭᐅᔪᖅ: 
 
ᐊᑐᖅᑐᖃᖅᖢᓂ ᓴᖅᑭᓯᒪᕙᒌᖅᑐᒥᒃ ᐊᐅᓚᑦᑎᓂᕐᒧᑦ ᐱᕙᒌᔭᖅᓯᒪᔪᒥᒃ ᑭᕙᓪᓕᕐᒧᑦ ᐊᑐᖅᑕᐅᖃᑦᑕᖅᑐᒥᒃ, 
ᐊᕙᑎᓕᕆᔨᒃᑯᑦ ᐋᖅᑭᒃᓱᐃᓯᒪᓕᖅᐳᑦ ᐊᓯᔾᔨᒋᐊᒐᒃᓴᐅᔪᒥᒃ ᐅᒥᖕᒪᖕᓄᑦ ᖁᑦᑎᑦᑐᒥ ᐅᑭᐅᖅᑕᖅᑐᒥ ᕿᑭᖅᑕᓄᑦ 
ᕿᑭᖅᑖᓗᖕᒦᑦᑐᓄᑦ, ᐊᒥᖅᑳᖃᑎᖃᖅᓯᒪᕗᑦ ᑖᔅᓱᒥᖓ ᐊᓯᔾᔨᒋᐊᒐᒃᓴᐅᔪᒥᒃ ᐊᐅᓚᑦᑎᖃᑎᒋᕙᒃᑕᒥᓄᑦ, 
ᐅᖃᖃᑎᖃᖃᑦᑕᖅᓯᒪᓪᓗᑎᒡᓗ ᑕᒪᑐᒧᖓ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᑕᒪᑐᒪᓂ ᐅᑭᐅᖑᓵᖅᑐᒥ. 
ᐋᖅᑭᒃᑕᐅᕙᓪᓕᐊᔪᒪᔪᖅ ᐊᓯᔾᔨᒋᐊᒐᒃᓴᐅᔪᑦ ᐊᐅᓚᑦᑎᓂᐊᕐᓗᓂ ᐱᕙᒌᔭᖅᑕᐅᓯᒪᔪᖅ ᖁᑦᑎᒃᑐᒦᑦᑐᓄᑦ ᐅᒥᖕᒪᖕᓄᑦ 
ᕿᑭᖅᑖᓗᖕᒥ ᐋᖅᑭᒃᓱᖅᑕᐅᕙᓪᓕᐊᓯᒪᓕᖅᐳᖅ ᐱᓕᕆᖃᑎᒋᔭᐅᓪᓗᑎᒃ ᐅᖃᖅᑎᑕᐅᕙᒃᑐᑎᒃ ᓄᓇᓖᑦ ᐃᒃᐱᐊᕐᔪᖕᒥᐅᑦ, 
ᖃᐅᓱᐃᑦᑐᒥᐅᑦ, ᐊᐅᔪᐃᑦᑐᒥᐅᓪᓗ, ᐊᒻᒪᓗᑦᑕᐅᖅ ᓄᓇᕗᑦ ᑐᙵᕕᒃᑯᑦ. ᐊᓯᔾᔨᕆᐊᖅᑕᐅᔪᑦ ᒫᓐᓇ ᐋᖅᑭᒃᑕᐅᔪᓄᑦ 
ᐊᓯᔾᔨᒋᐊᒐᒃᓴᐅᔪᓄᑦ ᐋᖅᑭᒃᑕᐅᓯᒪᕗᑦ ᒪᓕᒃᑐᖃᖅᖢᓂ ᐅᖃᐅᓯᐅᓯᒪᔪᓄᑦ ᐱᔭᐅᓯᒪᔪᓄᑦ ᐅᓪᓗᒥᒧᑦ ᑎᑭᖦᖢᒍ.  
 
ᑖᓐᓇ ᐱᕙᒌᔭᖅᑕᐅᓯᒪᔪᖅ ᕿᓂᖅᐳᖅ ᐊᑐᕈᒪᓇᔭᕐᓂᕐᒥᒃ ᑐᓴᖅᑕᐅᔪᒃᓴᓂᒃ ᓴᖅᑭᑎᑕᐅᓯᒪᔪᓂᒃ ᐊᕙᑎᓕᕆᔨᒃᑯᑦ 
ᐅᓂᒃᑲᐅᓯᐊᕆᓯᒪᔭᖓᓂ ᐅᕙᓂ “ᖃᖓᑦᑎᐊᓵᖅ ᖃᓄᐃᓕᕙᓪᓕᐊᓂᐅᓚᐅᖅᑐᑦ ᐊᒥᓲᓂᕆᔭᖏᓪᓗ ᖁᑦᑎᒃᑐᒥ ᑐᒃᑐᐃᑦ 
ᐅᒥᖕᒪᐃᓪᓗ ᑲᓇᑕᒥᐅᑦ ᐅᑭᐅᖅᑕᑐᖓᑕ ᓄᓇᖏᓐᓂ, ᓄᓇᕗᒻᒥ,” (ᔨᐊᓐᑭᓐᔅ ᐊᓯᖏᓪᓗ, 2011) ᑕᒪᓐᓇ 
ᑐᙵᕕᒋᔭᐅᓂᐊᖅᖢᓂ ᓇᐅᑦᑎᖅᓱᖅᓯᓂᐊᕐᓗᓂ ᓯᕗᓂᒃᓴᒥ ᖃᓄᐃᓕᕙᓪᓕᐊᓂᐅᓛᖅᑐᓄᑦ. ᓄᓇᓕᖕᓂ ᑐᙵᕕᓕᒃᑎᒍᑦ 
ᒪᓂᖅᑲᒃᑯᑦ ᖃᐅᔨᓴᕐᓂᑎᒍᑦ ᑲᔪᓯᑎᑕᐅᕙᒃᑐᑎᒍᑦ ᐊᕐᕌᒍᑕᒫᑦ, ᑭᓯᐊᓂᑦᑕᐅᖅ ᖃᖓᙳᕌᖓᑦ ᑲᔪᓯᑎᑕᐅᓕᖅᐸᒃᑐᑎᒍᑦ, 
ᐊᓯᔾᔨᕐᓂᖏᑦ ᓂᕐᔪᑎᐅᖃᑎᒌᑦ ᓇᐅᑦᑎᖅᓱᖅᑕᐅᖃᑦᑕᕈᓐᓇᖅᐳᖅ.  ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒥᑦ 
ᐅᖃᐅᓯᖃᕐᓂᐊᕐᓗᑎᒃ ᖃᓄᐃᓕᖓᓕᖅᑎᑕᐅᔪᓂᒃ ᐊᐅᓚᑦᑎᓂᕐᒧᓪᓗ ᖃᓄᐃᓕᐅᖁᔭᐅᑐᐃᓐᓇᕆᐊᓖᑦ ᐊᑐᖅᑕᐅᓂᐊᖅᐳᑦ 
ᑐᕌᕈᑕᐅᓗᑎᒃ ᓯᕗᓂᒃᓴᒥ ᖃᐅᔨᓴᕐᓂᕐᒧᑦ ᐱᓇᔪᒃᑕᐅᔪᓂᒃ ᖃᐅᔨᔪᖃᕐᓂᖅᐸᓪᓗ ᓇᐅᑦᑎᖅᓱᖅᑕᐅᔪᓂᑦ 
ᐅᓄᕈᓐᓃᖅᕆᐊᖅᓯᒪᔪᓂᑦ ᐃᓱᒫᓘᑕᐅᔪᓂᒡᓘᓐᓃᑦ ᓂᕐᔪᑎᐅᖃᑎᒌᑦ ᖃᓄᐃᓕᖓᓂᖏᓐᓄᑦ, ᐱᒋᐊᖅᑎᑦᑎᓗᑎᒃ 
ᐱᓕᕆᐊᖑᒃᑲᓐᓂᕋᔭᖅᑐᓂᒃ ᑕᒪᓐᓇᓗ ᐃᓚᖃᑐᐃᓐᓇᕆᐊᖃᖅᖢᓂ ᐊᖏᒡᓕᒋᐊᖅᓯᒪᔪᒥᒃ ᒪᓂᕋᒃᑯᑦ ᖃᐅᔨᓴᕐᓂᐅᑉ 
ᐊᑯᓚᐃᑎᒋᕙᖕᓂᖓᓄᑦ ᖃᖓᑕᔪᖃᕐᓗᓂᓘᓐᓃᑦ ᖃᐅᔨᓴᕐᓂᐅᓇᔭᖅᑐᓄᑦ. ᖃᓄᐃᓕᐅᖁᔭᐅᓇᔭᖅᑐᑦ ᐊᓯᔾᔨᖅᓯᓕᕋᔭᖅᑐᑦ 
ᐊᖑᓂᕐᒧᑦ ᖃᔅᓯᕌᕐᓂᕆᔭᐅᕙᒃᑐᓂᒃ ᖃᔅᓯᕌᕈᓐᓇᕐᓂᕐᒧᓪᓗ ᐃᓱᓕᑦᑕᕐᕕᖃᕋᓂ ᐃᓱᓕᑦᑕᕐᕕᖕᒥᒃ ᓲᕐᓗ ᖃᖓᒃᑯᑦ ᐊᕐᕌᒍᒥ 
ᐊᖑᔪᖃᕈᓐᓇᖃᑦᑕᕐᓂᐊᓃᑦ ᓇᒃᓯᐅᔾᔭᐅᖃᑦᑕᕋᔭᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑖᒃᑯᓄᖓ 
ᐋᖅᑭᒃᓯᒪᓕᖅᑎᑕᐅᓂᐊᕐᓗᓂ. 
 
ᐅᖃᖃᑎᖃᕐᓃᑦ: 
ᐅᖃᖃᑎᖃᓪᓚᑦᑖᖃᑦᑕᕐᓃᑦ ᐱᓕᕆᐊᖑᖃᑦᑕᖅᓯᒪᕗᑦ ᖁᑦᑎᒃᑐᒥ ᐅᑭᐅᖅᑕᖅᑐᒥ ᓄᓇᓕᖕᓂᒃ ᐅᑯᓇᓂ, ᐃᒃᐱᐊᕐᔪᖕᒥ, 
ᖃᐅᓱᐃᑦᑐᒥ ᐊᐅᔪᐃᑦᑐᒥᓗ, ᑖᒃᑯᐊᓗ ᓄᓇᓖᑦ ᐊᖑᕙᒃᖢᑎᒃ 6-ᓂᑦ ᐅᒥᖕᒪᐅᖃᑎᒌᓂᑦ ᓄᓇᖅᐸᓯᒃᑐᓂᑦ 

ᓇᓗᓇᐃᖅᑕᐅᓯᒪᔪᓂ ᐊᐅᓚᑦᑎᓇᔭᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ. ᐱᓕᕆᖃᑎᒌᖕᓂᖅᑕᖃᓚᐅᖅᑐᖅ ᐊᐅᔪᐃᑦᑐᒥ 
ᖃᐅᓱᐃᑦᑐᒥᓗ ᐅᑭᐊᒃᓵᖑᑎᓪᓗᒍ 2010-ᒥ ᐊᒥᖅᑳᖃᑎᒌᒍᒪᓪᓗᑎᒃ ᖃᐅᔨᓴᕐᓂᕐᒧᑦ ᖃᐅᔨᒪᔭᐅᓕᖅᑐᓂᒃ 
ᖃᖓᑕᔪᖃᖅᖢᓂ ᖃᐅᔨᓴᕐᓂᕆᔭᐅᓚᐅᖅᑐᓂ ᐱᓕᕆᐊᖑᓚᐅᖅᑐᓂ ᖃᔅᓯᐸᓘᓇᓱᒋᓐᓈᔪᒪᓪᓗᓂ ᖁᑦᑎᒃᑐᒥ ᑐᒃᑐᐃᑦ 
ᐅᒥᖕᒪᐃᓪᓗ ᖃᔅᓯᐅᓂᖏᓐᓄᑦ ᓇᓃᓚᐅᕐᓂᖏᓐᓄᓪᓗ 2001-ᒥᑦ-2008-ᒧᑦ. ᑕᒪᒃᑯᐊ ᐱᓕᕆᖃᑎᒌᖕᓃᑦ 
ᐊᓕᐊᓇᐃᒋᔭᐅᑦᑎᐊᓚᐅᖅᐳᑦ ᓴᖅᑭᑎᑦᑎᓪᓗᑎᒡᓗ ᐊᖏᔪᒻᒪᕆᖕᒥᒃ ᐅᖃᖃᑎᒌᖕᓂᕐᒥᒃ ᐊᐅᓚᑦᑎᓂᕐᒧᑦ 
ᖃᓄᐃᓕᖓᓂᕆᔭᐅᓕᖅᐸᒃᑐᓂᒃ ᐃᓄᐃᓪᓗ ᖃᐅᔨᒪᓂᕆᔭᖏᓐᓂᒃ ᐅᒥᖕᒪᐃᑦ ᒥᒃᓵᓄᑦ ᖁᑦᑎᒃᑐᒥ ᐅᑭᐅᖅᑕᖅᑐᒥ. 
 
ᐅᖃᖃᑎᖃᕐᓂᖅ ᐊᓯᔾᔨᒋᐊᒐᒃᓴᐅᔪᒧᑦ ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒧᑦ ᐱᓕᕆᐊᖑᓚᐅᖅᐳᖅ ᐃᒃᐱᐊᕐᔪᖕᒥ, 
ᖃᐅᓱᐃᑦᑐᒥ ᐊᐅᔪᐃᑦᑐᒥᓗ ᒫᑦᓯ 2012-ᖑᑎᓪᓗᒍ. ᐃᑲᔪᖅᑐᐃᓂᖅ ᖁᑦᑎᒃᑐᒦᓚᐅᖅᐳᖅ ᐊᓯᔾᔨᒋᐊᒐᒃᓴᐅᔪᒧᑦ 
ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒧᑦ ᐊᕙᑎᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᑦ ᑲᑎᑦᑎᓚᐅᖅᑐᑦ ᐅᖃᐅᓯᐅᓯᒪᔪᓂᒃ 
ᖃᓄᐃᓕᐅᖁᔭᐅᓯᒪᔪᓂᒡᓗ ᑕᒪᑐᒧᖓ ᐱᕙᒌᔭᖅᑕᐅᓯᒪᔪᒧᑦ ᑕᒪᒃᑯᐊᓗ ᐃᓚᓕᐅᔾᔭᐅᓯᒪᓪᓗᑎᒃ ᑭᖑᓪᓕᖅᐹᖅᓯᐅᑎᒥᒃ 
ᐊᓯᔾᔨᒋᐊᒐᒃᓴᐅᔪᒥᒃ. ᑭᖑᓪᓕᖅᐹᖅᓯᐅᑎ ᐊᓯᔾᔨᒋᐊᒐᒃᓴᐅᔪᖅ ᓇᒃᓯᐅᔾᔭᐅᓯᒪᓕᖅᑐᖅ ᐱᖓᓱᓄᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᓄᑦ ᑭᖑᓪᓕᖅᐹᖅᓯᐅᑎᒧᑦ ᕿᒥᕐᕈᐊᒃᑲᓐᓂᕐᓂᕐᒧᑦ ᐊᑕᐅᑦᑎᒃᑰᖃᑎᖃᖅᖢᓂ ᑖᔅᓱᒧᖓ ᐱᔪᒪᔾᔪᑕᐅᔪᒧᑦ 
ᐋᖅᑭᒃᓯᒪᓕᖅᑎᑦᑎᓂᕐᒧᑦ ᑐᓐᓂᖅᑯᑕᐅᔪᒧᑦ. ᐊᑕᖐᓗᓂ, ᐱᖓᓱᑦ ᓄᓇᓖᑦ ᐅᖃᐅᓯᖃᖅᓯᒪᕗᑦ ᐃᑲᔪᖅᑐᐃᓂᕐᒥᒃ 
ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒧᑦ ᖃᓄᐃᓕᐅᖁᔨᔾᔪᑎᖏᓐᓄᓪᓗ, ᐱᓗᐊᙳᐊᖅᖢᓂ ᐱᔾᔪᑎᖃᖅᖢᓂ 
ᑲᔪᓯᐊᖏᓐᓇᖅᑐᒥ ᐱᓕᕆᖃᑎᖃᕐᓂᕐᒧᑦ ᑲᔪᓯᓂᕆᔭᐅᔪᒧᑦ ᓇᓗᓇᐃᔭᐃᓂᕐᒥᒃ ᐊᐅᓚᑦᑎᓂᐊᕐᓗᓂ ᐅᒥᖕᒪᖕᓂᒃ ᑕᒫᓂ 
ᐃᓂᒥ. 
  
ᖃᓄᐃᓕᐅᖁᔭᐅᓯᒪᔪᑦ: 
ᐊᕙᑎᓕᕆᔨᒃᑯᑦ ᐊᐱᕆᔾᔪᑎᖃᖅᐳᑦ ᐱᔪᒪᓪᓗᑎᒃ ᐊᖏᖅᑕᐅᓂᕐᒥᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ 
ᐅᑯᓄᖓ: 
 

• ᐊᖏᖅᓯᓗᑎᒃ ᐊᓯᔾᔨᒋᐊᒐᒃᓴᐅᔪᒥᒃ ᐅᒥᖕᒪᖕᓂᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᕙᒌᔭᕐᓂᕐᒥᒃ  
• ᐊᓯᔾᔨᕐᓗᒋᑦ ᒪᓕᒋᐊᖃᖅᐸᒃᑐᑦ ᐆᒪ ᐆᒪᔪᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ ᐱᑕᖃᕈᓐᓃᖅᑎᑦᑎᔪᒪᓪᓗᑎᒃ 

ᐱᑕᖃᖅᐸᒌᖅᑐᓂᒃ ᐅᒥᖕᒪᒡᕕᐅᔪᓐᓇᖃᑦᑕᖅᑐᓄᑦ ᐃᓂᓄᑦ, ᑖᒃᑯᐊᓗ ᐃᓇᖏᕐᓗᒋᑦ 6-ᓄᑦ ᐊᐅᓚᑦᑎᓂᕐᒧᑦ 
ᐊᑐᖅᑕᐅᖃᑦᑕᕋᔭᖅᑐᓄᑦ ᓇᓗᓇᐅᔭᖅᑕᐅᓯᒪᔪᓄᑦ ᐅᒥᖕᒪᖕᓂᒃ ᐊᐅᓚᑦᑎᕙᖕᓂᕐᒧᑦ ᐱᕙᒌᔭᖅᑕᐅᓯᒪᔪᓂ 
(ᐊᔾᔨᙳᐊᖅ 1). 

• ᐊᓯᔾᔨᕐᓗᒋᑦ ᒪᓕᒋᐊᖃᖅᐸᒃᑐᑦ ᐆᒪ ᐆᒪᔪᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ ᐲᕈᒪᓪᓗᒋᑦ ᑕᒪᕐᒥᑦᑎᐊᖅ 
ᐱᑕᖃᖅᐸᒌᖅᑐᑦ ᑲᑎᖦᖢᒋᑦ ᖃᔅᓯᕌᕈᓐᓇᕐᓂᕋᖅᑕᐅᔪᑦ ᐊᖑᔪᓐᓇᕐᓂᕐᒧᓪᓗ ᖃᖓᒃᑰᕐᓂᕆᔭᐅᕙᒃᑐᑦ ᑕᒪᐃᓐᓄᖅ 
ᐅᒥᖕᒪᐅᖃᑎᒌᓄᑦ ᖁᑦᑎᒃᑐᒥ ᐅᑭᐅᖅᑕᖅᑐᒦᑦᑐᑦ 

• ᐊᖏᕐᓗᒍ ᓄᑖᖅ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒧᑦ ᖃᓄᐃᖁᔭᐅᓯᒪᔪᖅ Bathurst Island-ᒥ 
ᓂᕐᔪᑎᐅᖃᑎᒌᓄᑦ 

• ᐊᖏᕐᓗᒍ ᓄᑖᖅ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒧᑦ ᖃᓄᐃᖁᔭᐅᓯᒪᔪᖅ Devon Island-ᒥ 
ᓂᕐᔪᑎᐅᖃᑎᒌᓄᑦ 

 
ᖃᐅᔨᒋᐊᕐᕕᐅᓯᒪᔪᑦ: 
 
Jenkins, D. ᐊᒻᒪᓗ M. Campbell, G. Hope, J. Goorts, ᐊᒻᒪᓗ P. Mc Loughlin.  2011. ᖃᖓᑦᑎᐊᓵᖅ 
ᖃᓄᐃᓕᖓᓕᕐᓂᕆᔭᐅᔪᑦ ᐊᒥᓲᓂᖏᓐᓄᑦ ᖁᑦᑎᒃᑐᒥ ᑐᒃᑐᓄᑦ (Rangifer tarandus pearyi) ᐅᒥᖕᒪᖕᓄᓪᓗ (Ovibos 
moschatus) ᑲᓇᑕᒥᐅ ᐅᑭᐅᖅᑕᖅᑐᓂ ᓄᓇᒋᔭᖏᓐᓄᑦ, ᓄᓇᕗᒻᒥ. ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᖓ, 
ᐱᓕᕆᐊᖃᕐᓂᕐᒧᑦ ᐅᓂᑳᓕᐅᕐᓂᕐᒧᑦ ᐱᓕᕆᐊᖑᓯᒪᔪᑦ. 

